
Panimula

Ang mangga ay ikatlo sa pinakamahahalagang prutas sa
bansa, sunod sa saging at pinya. Tinatayang 70% ng produksyon
nito ay binibili rin sa loob ng bansa. Sa Pilipinas, ang commercial
variety ay ang carabao mango.

Mayroong 2.5 milyong magsasaka ang umadasa sa
pagmamangga bilqn% kanilang kabuhayan. Isa sa mga
problemang kanilang kinakaharap sa produksyon ay ang
presensyd ng mga pesteng insekto tulad ng mango cecid fly na
nagpapababa sa kalidad at marketability ng kanilang mga ani.
Karaniwan itong umaatake sa carabao variety.

Nagsimula ang pagkalat ng mango cecid fly sa ilang bahagi ng
bansa noong 1987 at ganap naman itong kumalat sa buong
bansa noong 2010. llan sa mga lugar na pinakanaapektuhan ay
ang Guimaras, lloilo, Bulacan, Batangas, at Davao Del Sur.
Nagdudulot ito ng 70-100% na kawalan sa ani.




Mango Cecid Fly
Procontarinia frugivora

Pesteng insektong na umaatake sa lahat ng yugto ng buhay ng
bunga ng mangga. Maliit pa ito sa letrang “O” na matatagpuan
sa baryang piso. Katulad ng lamok, mayroon itong mahabang
paa at antenna, subalit, dalawa lamang ang pakpak nito.

Ang babaeng mango cecid fly ay kayang mangitlog ng 100-200
bago ito mamatay. Kadalasang matatagpuan ang mga itlog nito
na hiwa-hiwalay o kumpol-kumpol sa mga murang dahon o
bunga.




Nag-iiwan ang mango cecid fly ng mga itim na pantal o bukol sa
balat ng bunga ng mangga. Hindi nito naapektuhan ang loob na
bahagi ng bunga, kaya ligtas pa itong kainin. Sa kabila nito,
pumapangit ang hitsura ng mangga na nagiging dahilan upang
hindi ito mabili sa merkado.




Iba pang uri ng Mango Cecid Fly
sa Pilipinas

May uri ng mango cecid fly na kumakain ng dahon at may uri
rin na kumakain ng bunga. Ang mga nanginginain sa dahon ay
hindi nanginginain sa bunga at ang mga nanginginain naman
sa bunga ay hindi nanginginain sa dahon.

Bukod sa Procontarinia frugivora, narito ang iba pang uri ng
mango cecid fly na namiminsala rin sa mga punong mangga
sd bansa.

1. Procontarinia pustulata

- Nanginginain sa dahon at nag-iiwan ng malililiit at
manilaw-nilaw na pantal o bukol sa dahon

- Hindi malala ang epekto sa halaman, ngunit pinapabagal nito
ang photosynthesis ng halaman




2. Procontarinia robusta

- Nanginginain sa dahon at nag-iiwan ng malalaki at
kayumangging pantal o bukol sa dahon




Life Cycle ng Mango Cecid Fly

Ang isang life cycle ng mango cecid fly ay tumatagal ng 8-12
araw. Karaniwang nagsisimula ito sa ika-32 hanggang 75 araw
matapos ang pamumulaklak (days after flower induction o
DAFI) ng puno. Sa buong life cycle ng mangga, nakakaulit ng
apat na beses ang life cycle ng mango cecid fly

ltiog

- Iniiwan sa balat ng mangga
- Napipisa ng 1-2 araw

Larva

- Lumulubog sa loob ng mangga upang manginain dito.
Nagiiwan ito ng maliliit at manilaw-nilaw na pantal sa bunga.

- Matapos ang 3-4 araw, lalabas na ito sa bunga para sa
susunod na yugto. Mag-iiwan ito ng butas at bukol sa bunga
o kurikong.




Prepupa

- Nagtatagal ng 2-3 araw

Pupa

- Matapos ang 2-3 araw sa
yugtong ito, magiging mature na
ang mango cecid fly

Mature

- Aktibo ito bandang alas-kwatro
hanggang alas-sais ng hapon.
Namamalagi ito sa puno nang
hanggang tatlong araw bago
maghanap ng katuwang (mate)




Kondisyon para Dumami ang Mango
Cecid Fly sa Taniman

Kulimlim, maulan, mahamog

Kapag umulan ng malakas at biglang uminit, asahan na
maaaring umatake ang mango cecid fly sa tanim na mangga.
Malaki rin ang tsansa ng pagdami nito sa tagulan mula Agosto
hanggang Nobyembre.

Hindi maayos na pamamahala ng taniman

Ang masukal na taniman at maruming kapaligiran ay

lalong nakakaengganyo sa mga insektong peste. Maaari

rin itong maging sanhi ng pagkakasakit ng mga tanim.

Masikip na taniman

Kung masyadong masikip sa taniman, maaaring maging
mahamog ito at maging lapitin ng mga mango cecid fly.
Madali ring magkakaroon ng impestasyon dito dahil
madaling magkakahawaan ang mga tanim na puno.




Pag-Agap sa Mango Cecid Fly




Simulan na ang pagmamatyag sa mango cecid fly sa puno sa
ika-32 hanggang 35 araw matapos ang pamumulaklak nito
(DAFI). Sa puntong ito, nagsisimula nang malanta ang bulaklak
Nng puno at ang pamumunga nito.

Mainam nang maagapan ang mango cecid fly sa puntong ito
dahil habang lumalaki ang bunga, mas nahihirapan ang mango
cecid fly na mangitlog dito.




« Tingnan ang dulong bahagi ng sangang namumulaklak. Dito
karaniwang nangingitlog ang mango cecid fly.

Kung may senyales na ng insekto tulad ng butas sa bunga,
yugyugin ang puno upang pumatak ang mga bunga na
pinagbabahayan ng mango cecid fly. Simutin ang mga ito at
itapon malayo sa puno ng mangga.

« Maging mapangmatyag sa mango cecid fly kapag umulan at
biglang uminit o kaya naman ay mahamog ang panahon.
Nirerekumendang mag-spray ng insecticide sa puno oras na
mangyari ito.




Pamamahala sa Mango Cecid Fly
Protektahan ang mga murang bunga.

Ang ika-32-35 days after flower induction (DAFI) kung saan
nagsisimula na ang pamumunga ay ang pinakabulnerableng
yugto ng mangga sa mango cecid fly. Upang maprotektahan
agad ang mga ito, gamitan ito ng mga rekomendadong
insecticides.

Maaaring gumamit ng organikong insecticide. Subalit kailangang
organikong ingredients rin ang ihahalo dito.




Haluan ng spreader-sticker ang insecticide.

Upang mas matagal na mamalagi ang insecticide sa bunga,
haluan ng spreader-sticker ang insecticide. Sa tulong nito,
hindi madaling tutulo sa lupa o hahanginin ang inilagay na
insecticide

Withodt with ¥ ,
SpreadEr-sticker Spreader=sticker

Celia Medina, U.P. Los Banes.




Gamitin ang insecticide sa tamang dami at kung
kinakailangan lamang.

Bukod sa mango cecid fly, may mga insektong naninirahan sa
puno ng mangga na hindi mapanira at tumutulong pa sa
pagbalanse sa ekosistema ng kapaligiran. Upang sila ay
mapangalagaan, maging ang ekosistema at lupa na
kinatatayuan ng puno, iwasan ang sobra-sobrang paggamit ng
insecticide.

Upang hindi mapadalas ang paggamit ng insecticide, maaaring
balutin ng bag ang mga bunga. Nirerekumendang sa ika-50 DAFI
mag-bag ng bunga dahil mas kaunti ang nalalaglag na bunga
sa yugtong ito.




Labanan ang insecticide resistance sa pamamagitan
ng paggamit ng iba’t-ibang uri ng insecticide.

Bagamat epektibo ang insecticide sa pagpatay sa mango cecid
fly, may ilang insekto na may kakayahang hindi matalban nito.
Kung iisang insecticide lamang ang gagamitin sa bawat spray,
maadaring hindi na ito maging epektibo sa kalaunan dahil
maaaring dumami na ang mga insektong hindi tinatalaban nito.

Upang maiwasan ang kanilang pagdami at mas tumaas ang
tsansang makapatay ng maraming peste, gumamit ng iba’t-
ibang uri ng insecticide sa puno.




Linisin ang kapaligiran ng
taniman ng mangga.

Bagamat epektibo ang insecticide
sa pagpatay sa mango cecid fly,
may ilang insekto na may
kakayahang hindi matalban nito.
Kung iisang insecticide lamang
ang gagamitin sa bawat spray,
maadaring hindi na ito maging
epektibo sa kalaunan danhil
maaaring dumami na ang mga
insektong hindi tinatalaban nito.

Upang maiwasan ang kanilang
pagdami at mas tumaas ang
tsansang makapatay ng
maraming peste, gumamit ng
iba’t- ibang uri ng insecticide sa
puno.

Pungusan ang puno.

Epektibo ito upang bawasan ang
populasyon ng mango cecid

fly at maiiwas ang puno ng
mangga sa pagbabahay ng mga
mango cecid fly. Makakatulong rin
ito upang mas masikatan ng
araw ang taniman.

